Preeknotas vir Vrydag 18 Julie 2009

Tema Radikaal anders- oorwin deur die Gees
Rom 8:1 Daar is dus nou geen veroordeling vir dié wat in Christus Jesus is nie. 2 Die wet van die Gees wat aan jou in Christus Jesus die lewe gee, het jou vrygemaak van die wet van sonde en dood. 3 Wat die wet nie by magte was om te doen nie, omdat dit weens ons sondige natuur te swak was, dit het God gedoen. Hy het met die sonde afgereken deur sy eie Seun in dieselfde gestalte as die sondige mens te stuur; so het Hy die sonde in die sondige bestaan van die mens veroordeel. 4 Nou kan ons aan die eise van die wet voldoen, óns wat ons lewe nie deur ons sondige natuur laat beheers nie, maar deur die Gees. 5 Dié wat hulle deur hulle sondige natuur laat beheers, hou hulle besig met die dinge van die sondige natuur, maar dié wat hulle deur die Gees laat beheers, hou hulle besig met die dinge van die Gees...9 Julle word egter nie deur julle sondige natuur beheers nie, maar deur die Gees, want die Gees van God woon in julle. As iemand die Gees van Christus nie het nie, behoort hy nie aan Christus nie. 10 Omdat Christus in julle is, gee die Gees aan julle die lewe op grond van God se vryspraak, hoewel die liggaam vir die dood bestem is as gevolg van die sonde. 11 Omdat die Gees van Hom deur wie Jesus uit die dood opgewek is, in julle woon, sal Hy deur wie Christus uit die dood opgewek is, ook julle sterflike liggame lewend maak deur sy Gees wat in julle woon. 12 Daarom dan, broers, staan ons onder ’n verpligting, maar nie teenoor ons sondige natuur om daarvolgens te lewe nie. 13 As julle julle lewe deur die sondige natuur laat beheers, gaan julle die dood tegemoet, maar as julle deur die Gees ’n einde maak aan julle sondige praktyke, sal julle lewe. 14 Almal wat hulle deur die Gees van God laat lei, is kinders van God. 15 Die Gees wat aan julle gegee is, maak julle nie tot slawe nie en laat julle nie weer in vrees lewe nie; nee, julle het die Gees ontvang wat julle tot kinders van God maak en wat ons tot God laat roep: “Abba!” Dit beteken Vader. 16 Hierdie Gees getuig saam met ons gees dat ons kinders van God is. 17 En omdat ons kinders is, is ons ook erfgename. Ons is erfgename van God, erfgename saam met Christus. Aangesien ons deel het aan sy lyding, sal ons ook deel hê aan sy heerlikheid. 

Inleidend

Ons is in die reeks Radikaal anders soos Jesus en vanoggend:  Radikaal anders – oorwin deur die Gees 
1. Die Wet van die Gees teenoor die wet van sonde en dood het ons vrygemaak. Ons kan oorwin.
2. Die verstaan van die eindtyd wat in Christus aangebreek het.  Die kruis  en die opstanding asook die Heilige Gees  wat uitgestort is, bevestig dat die begin van die einde in Christus aangebereek het en dat met Sy tweede koms ons die volmaakte sal ervaar. By Paulus is daar wat ons noem die  “reeds” en die “nog nie”.  Ons is alreeds daar, ‘n nuwe skepping volgens 2 Kor 5:17 “Iemand wat aan Christus behoort, is ’n nuwe mens. Die oue is verby, die nuwe het gekom.” Ons is alreeds burgers van die Koninkryk/hemel vlgs Filippense 3:20  “Maar ons is burgers van die hemel, van waar af ons ook die Here Jesus Christus as Verlosser verwag.” maar ons is nog nie daar nie. 
Ons is in die radikale middel. Deur die kruis ontvang ons geregtigheid en heelheid; deur die Opstanding van Jesus is ons ook opgewek Kol 3:1 Aangesien julle saam met Christus uit die dood opgewek is.... 3want julle het gesterwe, en julle lewe is saam met Christus verborge in God. en deur die Gees lewe ons in die nuwe bedeling, oorwinned oor die sonde. Daarom moet ons met die sondige praktyke (die oue wat wel nog aan wesig is) deur die Gees breek. Nog nie perfeksie nie maar infeksie.  Ons moet anders lewe, heilig, onder beheer van die Gees.  Is dit werklik haalbaar? Ja...veral wanneer ons na die verhaal van Andy luister...
3. Hoe maak ons deur die Gees ’n einde aan die sondige praktyke in ons lewens? Hoe verander ons? As ons dit prakties moet doen, hoe gebeur dit? Hoe doen ons dit deur die Gees.

1. Die einddoel van alle verandering is om meer en meer soos Jesus te word.

Rom 8:29 Dié wat Hy lank tevore verkies het, het Hy ook bestem om gelykvormig te wees aan die beeld van sy Seun, sodat sy Seun baie broers kan hê van wie Hy die Eerste is. 

2. Die Gees bewerk verandering maar dit sluit my medewerking in. Rom 13 As julle julle lewe deur die sondige natuur laat beheers, gaan julle die dood tegemoet, maar as julle deur die Gees ’n einde maak aan julle sondige praktyke, sal julle lewe. Filippense 2:12  Daarom, my geliefdes, soos julle altyd gehoorsaam gewees het, nie in my teenwoordigheid alleen nie, maar baie meer nou in my afwesigheid, werk julle eie heil uit met vrees en bewing; 13  want dit is God wat in julle werk om te wil sowel as om te werk na sy welbehae. Gal 2:20
3. Jy moet elke dag besluit om deur die Gees te wil verander. 
Deuteronomium 30:19  Ek neem vandag die hemel en die aarde as getuies teen julle; die lewe en die dood, die seën en die vloek het ek jou voorgehou. Kies dan die lewe, dat jy kan lewe, jy en jou nageslag, Josua 24:15.
4. Verandering benodig waarheid. Johannes 8:32  En julle sal die waarheid ken, en die waarheid sal julle vrymaak. Johannes 14:6  Jesus antwoord hom: Ek is die weg en die waarheid en die lewe;
5. Blywende verandering gebeur in gemeenskap
Jakobus 5:16 Bely julle sondes eerlik teenoor mekaar en bid vir mekaar, sodat julle gesond kan word. Die gebed van ’n gelowige het ’n kragtige uitwerking.  

6. Blywende verandering is ‘n tree vir tree proses

Galasiërs 5:16  Maar ek sê: Wandel deur die Gees, dan sal julle nooit die begeerlikheid van die vlees volbring nie; Rom 8: 14 Almal wat hulle deur die Gees van God laat lei,
7. Blywende verandering vereis veelvoudige versterking

8. Blywende verandering vra nuwe gewoontes

9. Blywende verandering verander ander.

